m XUNTHA DE GALICIA INFORMACION AOS MEDIOS

PRESICENCIA
u Secretaria Xeral de Comunicacidn Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR NO COMPLEXO ADMINISTRATIVO
DE SAN CAETANO O DIA 1 DE FEBREIRO DE 2007,
BAIXO A PRESIDENCIA DO SR. D.

EMILIO PEREZ TOURINO

DECRETOS

VICEPRESIDENCIA DA IGUALDADE E DO BENESTAR

= Decreto polo que se crea a Rede galega de locais de ensaio para a xuventude

CONSELLERIA DE POLITICA TERRITORIAL, OBRAS PUBLICAS E
TRANSPORTES

= Decreto polo que se suspende a vixencia das normas subsidiarias de planeamento
municipal de Barreiros e se aproba a ordenacion urbanistica provisional vixente ata
a entrada en vigor do novo planeamento

CONSELLERIA DE EDUCACION E ORDENACION UNIVERSITARIA

= Decreto polo que se autoriza a implantacion de estudos oficiais de posgrao nas
universidades do Sistema Universitario de Galicia para o curso 2007/2008

ACORDOS

VICEPRESIDENCIA DA IGUALDADE E DO BENESTAR

= Acordo polo que se autoriza a subscricion dun convenio de colaboracién entre o
Servizo Galego de Saude e a Asociacion de Exalcohdlicos Luis Miguel Moras da
Coruia para o ano 2007

= Acordo polo que se autoriza a subscricion dun convenio de colaboracion entre o
Servizo Galego de Saude e a Asociacion Viguesa de Alcohologia (ASVIDAL) para o
ano 2007

= Acordo polo que se autoriza a subscricion dun convenio de colaboracion entre o
Servizo Galego de Saude e a Asociacion de As Burgas de Ourense, para 0 ano
2007

= Acordo polo que se autoriza a subscricion dun convenio de colaboracion entre o
Servizo Galego de Saude e a Asociacion de Pais de Nenos con problemas
psicosociais (ASPANEPS) para o ano 2007

CONSELLERIA DE PESCA E ASUNTOS MARITIMOS

= Acordo polo que se autoriza o compromiso de gasto plurianual contemplado na
orde pola que se establecen as bases e se regulamenta o procedemento para a
concesion de axudas para a realizacién de proxectos de promocion sociocultural e
divulgacion nas comunidades pescadoras e 0 sector pesqueiro.

INFORMES

CONSELLERIA DE POLITICA TERRITORIAL, OBRAS PUBLICAS E
TRANSPORTES

» Informe polo que se lle d4 conta ao Consello da Xunta da declaracion de emerxencia
da asistencia técnica para a redaccién dos proxectos, control e vixilancia das obras,
incluindo labores de seguridade e saude correspondentes a construcion dunha nova
ponte sobre rio da Groba na estrada PO-552, baixo a glorieta de Sabaris en Baiona,
e reparacion de duas pontes nas inmediacions, dependentes desta Conselleria, e
dlas pontes novas no camifio de acceso & Granxa e no camifio de acceso a Pinzas,
por unha contia aproximada de 122.160 euros.

» Informe polo que se lle d4 conta ao Consello da Xunta da declaracion de emerxencia
da asistencia técnica para a redaccion do proxecto, control e vixilancia, seguridade e
saude das obras de emerxencia de sete pontes no concello de Dumbria, por unha
contia aproximada de 36.000 euros.

» Informe polo que se da conta ao Consello da Xunta de declaracion de emerxencia da
asistencia técnica para o control e vixilancia das obras de emerxencia da
substitucion de ODT na autovia do Salnés, por unha contia aproximada de 28.000
euros.

CONSELLERIA DE VIVENDA E SOLO

» Informe sobre a orde pola que se regula o rexistro publico de demandantes de
vivenda de proteccion oficial

A REDE GALEGA DE LOCAIS DE ENSAIO PARA A XUVENTUDE FACILITARA
A CREACION, ESTUDO E PROMOCION MUSICAL DA MOCIDADE GALEGA

= O Consello da Xunta autorizou hoxe o decreto de creacion desta rede

» Estard integrada por locais de titularidade autondmica ou municipal perfectamente
insonorizados e equipados con instrumentos de amplificacion, nos que 0s grupos
noveis poderan ensaiar de xeito gratuito

O Consello da Xunta, na sua xuntanza desta mafna, autorizou o decreto de creacion
da Rede Galega de Locais de Ensaio para a Xuventude, unha iniciativa impulsada pola
Direccion Xeral de Xuventude dependente da Vicepresidencia da Igualdade e do
Benestar coa que se pretende potenciar e facilitar a creacion, o estudo e a promocién
musical dos mozos galegos, ao tempo que quere ser unha plataforma de encontro
para a interaccién cultural e o intercambio de experiencias musicais.

Tratase de ofertar locais de ensaio debidamente insonorizados e equipados con
instrumentos de amplificacion, nos que 0s grupos noveis poderan ensaiar de Xxeito
gratuito. Deste xeito, poderanse superar 0s obstaculos con que se atopan 0s
conxuntos, xa que 0s custos de equipamento e insonorizacion de tipo profesional son
inasumibles para 0s mozos e mozas que comezan na musica, implicando moitas
veces conflitividade cos vecifios e tamén dificultades para a gravacion de maquetas
gue permitirian dar o salto ao mercado discografico e a axenda de concertos,
handicaps que tefien condenado a moitos grupos galegos a desaparecer rapidamente.

Tratase con esta rede de dar resposta as inquedanzas musicais dos mozos e mozas
galegos, propiciando os medios necesarios para que a xuventude con inquedanzas
musicais, ben individualmente ou ben formando grupos -en todo caso noveis-—,
poidan contar con locais perfectamente acondicionados para 0S Seus ensaios con
acceso a medios técnicos profesionais. Asi, preténdese tamén potenciar a creacion e
formacién de grupos musicais, ao tempo que se quere impulsar unha enriquecedora
cooperacion entre os diferentes grupos a través da Rede.

Plataforma de difusion

Ademais, a Rede permitird divulgar as iniciativas das entidades pertencentes a esta,
contando tameén para isto cun portal en Internet que informara sobre a actividade dos
distintos locais e onde se poderan publicitar os grupos, acceder a calendarios de
concertos ou a cortes de musica que se vaian gravando. A Rede de Locais de Ensaio
para a Xuventude sera, deste xeito, unha plataforma de difusiéon cultural.

Rede aberta
A Rede de Locais de Ensaio para a Xuventude constituirase coa participacion e
colaboracion das corporacions locais, e a ela poderan adherirse os locais de ensaio do

pais que reunan unha serie de requisitos minimos en canto a sua acustica,
equipamento, seguridade e accesibilidade. Os locais adscritos poderan optar asi as
linas de axudas publicas que se convocaran cada ano. Deste xeito, a iniciativa da
Direccion Xeral de Xuventude ponse a cabeza de calquera experiencia deste tipo
realizada ata o momento no Estado ou no resto de Europa, Xa que neste caso € unha
rede publica, integrada por locais de titularidade municipal ou autonémica, co que se
garante o acceso gratuito e en condicions de igualdade a estes recursos.

As entidades locais que estean interesadas en formar parte da rede deberan presentar
a sua solicitude mediante un modelo normalizado e sempre tendo en conta que deben
cumprir unha serie de requisitos. Asi deberan estar preparados acusticamente e
debidamente insonorizados; resultar idoneos para o fin que se van a destinar; contar
co material adecuado, cumprir coas normativas en materia de seguridade,
accesibilidade e eliminacion de barreiras e contar cunha pdliza de seguros de
responsabilidade civil que garanta a cobertura das indeminacions aos usuarios e 0s
sinistros dos locais.

A prevision da Direccion Xeral de Xuventude é que ao rematar a lexislatura esta Rede
estea integrada, como minimo, por 30 locais de ensaio

A XUNTA SUSPENDE AS NORMAS DE PLANEAMENTO DE BARREIROS E
APROBA UNHA ORDENACION URBANISTICA PROVISIONAL

» O planeamento agora suspendido consolidaba un modelo territorial de urbanizacion
descontrolada no litoral e era incompatible coa preservacién dos valores naturais e
ambientais da zona

= As novas construcidéns non tifian garantidas as infraestruturas (accesos,...) nin 0s
servizos béasicos (auga, electricidade,...) esixidos por lei

» Coa entrada en vigor da ordenacion urbanistica provisional, que saira publicada no
DOG nos vindeiros dias, concluira o bloqueo que pesaba sobre a concesion de
licenzas.

» Esta resoluciéon simase aos dos concellos de Tui, Sada, Viveiro e A Estrada,
tramitados nesta lexislatura e que xa contan cunhas normas provisionais ditadas
pola Conselleria que estardn en vigor mentres estes concellos non tefian un novo
Plan Xeral de Ordenacion Municipal

O Consello da Xunta aprobou hoxe o Decreto polo que se suspende a vixencia das
Normas Subsidiarias de Planeamento Municipal (NSPM) de Barreiros e se establece a
ordenacion urbanistica provisional, que estara vixente ata a entrada en vigor dun
futuro Plan Xeral de Ordenacion Municipal (PXOM) que lle corresponde elaborar e
tramitar ao Concello.

Co acordo adoptado hoxe polo Goberno galego conclie o proceso aberto o pasado 16
de novembro, data na que a Conselleria de Politica Territorial iniciou o expediente
para a suspension das Normas Subsidiarias de Planeamento Municipal deste concello
lugués.

O inicio do expediente levou parella a paralizacion do procedemento para outorgar
licenzas de edificacion, demolicion e parcelamento. Non obstante, coa entrada en
vigor da ordenacion urbanistica provisional, que saira publicada no DOG nos vindeiros
dias, concluirad o bloqueo que pesaba sobre a concesion de licenzas.

A CPTOPT considera que as Normas Subsidiarias de Planeamento Municipal de
Barreiros agora suspendidas son incompatibles coa lexislacién vixente en materia
urbanistica, € dicir, coa Lei 9/2002, de ordenacion urbanistica e proteccion do medio
rural de Galicia (mais cofiecida como lei do solo), e coa Lei estatal 6/1998, sobre
réxime do solo e valoracions. A Conselleria constatou, como feitos mais salientables,
gue neste concello lugués se esta a producir un crecemento urbanistico desordenado
e insostible ata o punto de que as novas construcions que se executan non tefien
garantidas as infraestruturas (accesos,...) nin  0s servizos basicos (auga,
electricidade,...) esixidos por lei.

Ademais, a pesar deste crecemento, o goberno municipal seguia aplicando unhas
normas subsidiarias que non estan adaptadas & actual normativa urbanistica e nin
sequera iniciou ningun proceso de revision das normas agora paralizadas malia que xa
pasou o prazo de tres anos establecido pola Lei do solo para adaptar os planeamentos
dos concellos a esta nova lei.

O decreto aprobado hoxe polo Consello da Xunta salienta que a execucidén das
Normas Subsidiarias de Planeamento Municipal (NSPM) eran incompatibles coa
preservacion dos valores naturais e cun desenvolvemento sostible do territorio.
Tameén se explica que a clasificacion e regulacion de solo establecida nas normas
vixentes ata o de agora en Barreiros (que datan de 1994) é obsoleta e non se adecua
a Lei 9/2002, razon pola que urxe a sUa revision e adaptacion aos novos criterios
establecidos legalmente.

Servizos insuficientes para atender a novos crecementos

As NSPM clasifican como solo urbano os nucleos de San Cosme, Benquerencia, San
Miguel e Reinante, o que permite a edificacion ao longo da estrada N-634, cuestion
que, segundo a CPTOPT, “perpetia un modelo territorial hoxe desfasado que
converte as estradas en ruas”. Tamén se determina como solo urbano unha zona de
importantes valores naturais lindante coa desembocadura da ria de Foz e co litoral
Cantébrico que inclue terreos situados dentro do ambito do espazo natural “Ria de
Foz-Masma”.

Ademais, moitos destes ambitos clasificados como urbanos non rednen os requisitos
exixidos por lei como son 0 acceso por via publica pavimentada, redes de
saneamento e de depuracion de augas residuais, ou ben, noutros casos, a rede
existente de abastecemento de auga potable non ten o caudal e a potencia necesaria
para a subministracion as edificacions construidas ao abeiro do planeamento vixente.
Outra das eivas constatadas por Politica Territorial € que a rede eléctrica actualmente
existente no termo municipal non é suficiente para atender os novos crecementos,
polo que seria necesario acometer novas infraestruturas.

Por outra parte, as normas suspendidas clasificaban como solo urbanizable non
delimitado varios ambitos ao longo da costa, moitos deles dentro dos 200 metros
contados dende o limite interior da ribeira do mar e colindantes con espazos naturais.

Tampouco se especifican as previsions de espazos libres e zonas verdes de dominio e
uso publicos que, segundo a lexislacién actual, non pode ser inferior a 15 metros
cadrados por cada 100 metros cadrados edificables de uso residencial.

Asi mesmo, o0 planeamento non distinguia entre solo urbano consolidado e non
consolidado, e unha parte significativa dos terreos clasificados como solo urbano non

reunian as condiciéns establecidas na lexislacion actual. Respecto destes solos, as
normas subsidiarias previan indices de edificabilidade que excedian os niveis de
sustentabilidade permitidos.

Por estes motivos, Politica Territorial sostén a necesidade de revisar na sua totalidade
todas estas clasificacions, incluidas as condiciéns de uso e edificacion de xeito que
se garanta a preservacion do contorno natural e paisaxistico no municipio de
Barreiros.

A resolucion do expediente urbanistico en Barreiros simase aos dos concellos de Tui,
Sada, Viveiro e A Estrada, tramitados nesta lexislatura e que xa contan cunhas
normas provisionais ditadas pola Conselleria que estaran en vigor mentres estes
concellos non tefian un novo Plan Xeral de Ordenacion Municipal.

A XUNTA APROBA A IMPLANTACION DE 71 TITULOS DE POSGRAO NAS
UNIVERSIDADES GALEGAS PARA O CURSO 2007/2008

= As tres institucions da Comunidade ofertaran un total de 52 titulos novos, que se
suman aos 19 masteres que se imparten xa nas universidades galegas

» Destaca a autorizacion de 8 titulos interuniversitarios-intercomunitarios, nos que
participaran universidades galegas con outras de féra da Comunidade (5 masteres e
3 doutoramentos)

O Consello da Xunta aprobou o decreto polo que se autoriza a implantacion de
estudos oficiais de posgrao nas universidades do Sistema Universitario de Galicia
(SUG) para o curso 2007/2008. Logo das propostas dos Consellos Sociais das
Universidades de Santiago de Compostela, A Coruia e Vigo, dos informes dos
Consellos de Goberno das respectivas universidades e do informe favorable do
Consello Galego de Universidades, o Consello da Xunta aproba o decreto polo que se
concede autorizacion para que se implanten nestas institucions estudos conducentes
a masteres oficiais e doutoramentos. En concreto, ofertaranse nas tres universidades
galegas un total de 71 titulos enmarcados nos Programas Oficiais de Posgrao para o
curso 2007/2008. Destes, 52 son titulos novos, que se vefien sumar aos 19
masteres que se estan impartindo nas universidades galegas este ano.

Dos 52 titulos novos, 10 son doutoramentos enmarcados nos Programas Oficiais de
Posgrao que xa estan funcionando este curso 2006/2007. Ademais, autorizanse 34
novos titulos enmarcados nos Programas Oficiais de Posgrao para 0 curso
2007/2008 (23 masteres e 11 doutoramentos). O Consello da Xunta tamén autorizou
a implantacion de 8 titulos interuniversitarios-intercomunitarios, nos que participaran
universidades galegas con outras de féra da Comunidade (5 masteres e 3
doutoramentos).

A construcién dun Espazo Europeo de Educacion Superior, organizado polos principios
de calidade, mobilidade, diversidade e competitividade, oriéntase a consecucion,
entre outros obxectivos, dun sistema baseado fundamentalmente en dous niveis
principais de ensino: grao e posgrao. Neste proceso de converxencia destaca a
relevancia dos estudos europeos de posgrao como un dos principais elementos para
reforzar a educacion superior europea no contexto internacional e a acreditacién dos
estudos para asegurar un nivel de calidade adecuado.

A oferta de ensinanzas oficiais de posgrao ten que desefiarse co obxecto de atender
fundamentalmente & demanda dos actuais titulados universitarios que desexen recibir
unha especializacion adicional ou formacién investigadora e a de profesionais
titulados universitarios que decidan actualizar os seus coflecementos e destrezas ou

modificar o seu perfil. Ao mesmo tempo ten que responder as necesidades de Galicia
cunha oferta coordinada, integrada e complementaria no SUG.

Os programas de posgrao que se van implantar estdn pensados nunha oferta versatil
gue se adapta ao perfil do alumno actual e futuro que responde as necesidades
socioeconOmicas galegas, as expectativas de formacion dos alumnos e as
necesidades estruturais de funcionamento das universidades.

(Xuntase cadro cos novos titulos para o curso 2007/2008)

NOVOS TIiTULOS ENMARCADOS NOS PROGRAMAS OFICIAIS DE POSGRAO (POP)

DO CURSO 2007/2008

DENOMINACION DO PROGRAMA

TITULOS

UNIVERSIDADE

Master en dereito urbanistico e

Dereito urbanistico e do medio ambiente . . uVvi
do medio ambiente
Master en asesoramento ubDC
xuridico empresarial. Esp. en
Dereito dereito inmobiliario e da
construcién, dereito ambiental
e dereito urbanistico
Master en educacion, xénero e USC
igualdade. Esp. En
Investigacion e desefio de
Educacién, xénero e igualdade programas  de intervencion
educativa.
Doutoramento
Master en xestién e politicas ubDC
Economia e empresa publicas
Doutoramento
Master en desenvolvemento
rexional e integracion
economica. Esp. en
Desenvolvemento rexional e integracion |desenvolvemento rexional e USC

econdmica

integraciéon econdémica

Doutoramento

Master en lingua e usos
Lingua e usos profesionais profesionais: espafiol, galego e ubDC
inglés
Master en intervencibn na
Saude, discapacidade, dependencia e |discapacidade € na
sociedade dependencia UbDC
Doutoramento
Master en intervencion
Intervencion logopédica logopéedica na infancia e na ubC
adolescencia
Master en asistencia e
investigacion sanitaria:
- Esp. avances en
medicina clinica
- Esp. reeducacion
Ciencias da saude funcional, autonomia ubDC
persoal e calidade de
vida
- Esp. fundamentos de
investigacion biomédica
Doutoramento
Master en enxefaria maritima
Enxefaria maritima ubDC
Doutoramento
o . Master en enxefaria e
Enxefaria industrial . . ubC
tecnoloxia industrial
Seguridade integral Méster prevencion de riscos UVI
laborais
L . . . Master en prevencion en riscos
Prevencion en riscos laborais e saude . .
. . laborais e saude usC
medioambiental . .
medioambiental
G , - Master en rehabilitaciéon
Rehabilitacion arquitectonica arquitecténica ubC
Enerxia e sustentabilidade Master _en enherxia € UVl
sustentabilidade
. . Master en enerxias renovables
Enerx[ag renovables e sostibilidade e sostibilidade enerxética USC
enerxeética
Doutoramento
Enxefaria para o desenvolvemento Rural Master en enxenarla para o uSC

medio rural

Master en ciencia e tecnoloxia

Industrias lacteas . . , USsC
das industrias lacteas
uimica tedrica e modelizaciéon
Q . Doutoramento uUVvi
computacional
. . , . Master en ciencia e tecnoloxia
Ciencia e tecnoloxia ambiental . ubC
ambiental
Master en xestion e direccion
., . ., laboral: Esp. en seguridade
Xestién e direccioén laboral . p', 9 UVI, UDC, USC
social, xestibn de recursos
humanos, xestion sociolaboral
Master en fotonica e
Fotonica e tecnoloxias do laser tecnoloxias do Laser UVI, UDC, USC
Doutoramento
. . . ., . Master en técnicas estadisticas
Estadistica e investigacion operativa USC, UDC, UVl
Doutoramento
Master en quimica avanzada
(Transformacion en
. . , . interuniversitario incorporacion
Ciencia e tecnoloxia quimica P USC, UVI

uvI)

Doutoramento

NOVOS TITULOS

INTERUNIVERSITARIOS-INTERCOMUNITARIOS ENMARCADOS

NOS PROGRAMAS OFICIAIS DE POSGRAO (POP) DO CURSO 2007/2008

DENOMINACION DO PROGRAMA TITULOS UNIVERSIDADE
Master en l6xica e filosofia da| USAL, UAM,
Loxica e filosofia da ciencia ciencia USC, UVA,
Dout ¢ UCM, UV, ULL,
outoramento UMA
Master de investigacion das UVA, USC,
ciencias da vision: UM,
Ciencias da visié - Esp. biomédica U.Coimbra,
Iencias da vision - Esp. Fisico-optica UCM, UMH
Doutoramento
Master en tecnoloxias da| UNIZAR, UDC,
Tecnoloxias  da  informacién e |informacion e comunicacions| UPV, UNIOVI,
comunicaciéons  en sistemas  de |©€N redes mobiles UNICAN
telecomunicacion
Doutoramento
Ciencia e tecnoloxia quimica Master interuniversitario en UB, UAM,
9 quimica orgéanica UCM, USC
Quimica tedrica e modelizacién MéStG.’r en ”Theore_tical
chemistry and computacional UAM, UVI

computacional

modelling”

DOUTORAMENTOS ENMARCADOS NOS PROGRAMAS OFICIAIS DE POSGRAO

(POP) DO CURSO 2006/2007

DENOMINACION DO PROGRAMA TITULOS UNIVERSIDADE
Xerontoloxia Doutoramento USC, UDC
Neurociencia Doutoramento USC, UDC, uVI

i uVviI

Estudos de xénero Doutoramento

) ) 3 UAM, USC,
Historia contemporanea Doutoramento UAB, UIMP
Urba.\nls.mo,: . plans e proxectos do Doutoramento UDC
Territorio a cidade
Ciencia e tecnoloxia agroalimentaria Doutoramento UVl
Enxefaria biotecnoldxica Doutoramento usC
Métodos matematicos e simulacion
numérica en enxefaria e ciencias|Doutoramento USC, UDC, UVI
aplicadas
Fisica aplicada Doutoramento UVvI, UbDC
Quimica ambiental e fundamental Doutoramento ubDC

O SERVIZO GALEGO DE SAUDE FINANCIARA, CON 570.100 EUROS, A TRES
ASOCIACIONS PARA DESENVOLVER PROGRAMAS DE REINSERCION DE
PACIENTES CON DEPENDENCIA

= A asociacion de exalcohdlicos Luis Miguel Moras da Corufia recibe un importe de
196.259 euros; a asociacion viguesa de Alcoholoxia (Asvidal), 202.390 euros; e a
das Burgas de Ourense, 171.460 euros

O Consello da Xunta autorizou hoxe a sinatura de cadanseu convenio de colaboracion
entre o Servizo Galego de Salude e tres asociacions para o desenvolvemento de
programas de asistencia e reinsercion psicococial de pacientes con problemas de
dependencia relacionada co alcohol, tabaco, xogo, ou outras dependencias sen
substancia.

O importe total destes convenios para o 2007 ascende a 570.100 euros. Asi, a
asociacion de Exhalcohdlicos Luis Miguel Moras da Coruia recibira a cantidade de
196.259 euros; a Asociacion viguesa de Alcoholoxia (Asvidal), 202.390 euros; e a
Asociacion das Burgas de Ourense, un total de 171.460 euros.

No ambito da atencion especifica a esta problematica, estas asociaciéons sen animo
de lucro estan a desenvolver un acreditado traballo de calidade a todos os niveis,
tanto o preventivo, como o asistencial e rehabilitador.

A actividade deste convenio abrangue a asistencia directa a través de primeiras
consultas, avaliacion diagndstica, psicoterapias, revision e seguimento, rehabilitaciéon
e reinsercion. Asesorardn sanitaria e psicosocialmente aos pacientes e familiares
afectados.

Estas entidades ofreceran informacion e derivaran a rede asistencial aqueles casos
qgue asi 0 precisen; e incluiran entre os seus obxectivos tamén o0 seguimento e apoio
continuado aos programas sanitarios e psicosociais dirixidos a todo o colectivo de
afectados e as suas familias.

A asistencia sera prestada en todos os casos polo persoal titulado do equipo técnico
das asociacions, que estara formado como minimo por un psiquiatra ou médico con
experiencia e formacion neste eido, un psiocologo, e un traballador social.

O SERVIZO GALEGO DE SAUDE DESTINA 176.450 EUROS PARA O
DESENVOLVEMENTO DO PROGRAMA DE SAUDE MENTAL INFANTOXUVENIL
NA AREA DE FERROL

» Para a aplicacion deste, asinase un convenio coa Asociacion de Pais de Nenos con
problemas psicosociais (Aspaneps)

O Servizo Galego de Saude investird un total de 176.450 euros para a realizacién do
programa de saude mental infantoxuvenil na area de Ferrol, durante o ano 2007. Para
0 seu desenvolvemento, a Sanidade publica galega asina un convenio de colaboracion
coa Asociacion de Pais de Nenos con Problemas Psicosociais (Aspaneps).

O Plan Estratéxico de Saude Mental 2006-2011 supén un marco normativo que fixa
as linas a seguir, e contempla como o desenvolvemento dos dispositivos de saude
mental se complementan en areas especificas para dar unha resposta mas completa
as necesidades asistencias.

Na éarea de saude de Ferrol, a Asociacion de Pais de Nenos con Problemas
Psicosociais estd a desenvolver dende 1990 un programa integrado de atencién &
saude mental que representa un importante labor de atencidén a esta problematica na
poboacion infantil. Ademais conta co equipo técnico necesario para dar resposta a
demanda asistencial que se produza neste sector especificos.

A través deste convenio Aspaneps atendera toda a demanda que se xere respectando
os principios de universalidade e gratuidade. A asistencia directa inclie primeiras
consultas, avaliacion diagndstica, psicoterapias, revision e seguimento, rehabilitaciéon
e reinsercion. Xunto con isto, apoio e asesoramento a institucions relacionadas co
menor e institucidns escolares; e informacion e derivacion & rede asistencial no caso
gue se precise.

PESCA INVESTIRA MAIS DUN MILLON DE EUROS EN PROXECTOS DE
PROMOCION E DIVULGACION SOCIOCULTURAL NO SECTOR PESQUEIRO

= As subvencions que se concedan iran destinadas a realizacion de actividades de
formacién, a actuaciéns sobre o ambiente e o patrimonio maritimo, asi como a
iniciativas culturais vencelladas ao mar

» Con esta medida preténdese contribuir & dinamizacion e revitalizacion destas
organizacions e das comunidades nas que se ubican

O Consello do Goberno galego deu hoxe o seu visto e prace ao proxecto de acordo
polo que se autoriza o compromiso de gasto plurianual para a concesion de axudas
destinadas & realizacion de actuaciéns de promocion sociocultural e divulgacion nas
comunidades e o sector pesqueiro. O gasto que recolle o departamento de Pesca para
estas iniciativas ascende a un total de 1.165.000 euros que se repartiran en duas
anualidades, 715.000 euros no 2007 e 450.000 euros no 2008. Con este
desembolso os proxectos que saian seleccionados recibirdn unha axuda proporcional
ao importe solicitado.

A Conselleria de Pesca quere con esta medida incentivar a realizacion de proxectos
de promocion sociocultural vencellados ao mar con finalidade formativa, turistica,
ambiental, cultural, social ou de recuperacion de valores ou tradicions por parte de
pescadores artesanais ou das suas asociacions, entidades do sector e das
comunidades de pescadores. Deste xeito, poderase contribuir a dinamizacion e
revitalizacion destas organizacions e das comunidades nas que se ubican. De feito,
dentro das politicas da Conselleria destaca a do desenvolvemento do litoral galego
mediante actuacions innovadoras de cardcter sociocultural e como complemento
daquelas accions de tipo mais produtivo.

Poderan beneficiarse destas axudas entidades do sector pesqueiro tales como
confrarias, organizacions de produtores ou asociacions profesionais e entidades
socioculturais que presenten un proxecto deste tipo. Ademais, as iniciativas que
propofian estas organizaciéns deberdn cumprir unha serie de requisitos, teran que ser
proxectos de nova creacion, cun orzamento non inferior aos 15.000 euros nin
superior aos 96.000 euros, cun prazo de execucion que non supere 0os 18 meses e
cuxo ambito territorial de execucion non exceda ao da comunidade autdbnoma galega.

Por outra parte, e dentro destas axudas, serdn subvencionables os gastos que tefian
gue ver coa contratacion de persoal cualificado ou contratacion de servizos, 0
investimento en inmobilizado ou os gastos de convocatorias, premios ou de apoio ao
voluntariado que se deriven do proxecto, entre outros. As solicitudes poderan
presentarse no rexistro xeral da Conselleria de Pesca e Asuntos Maritimos ou nas

stas delegacions territoriais, no prazo de 60 dias naturais contados a partir do dia
seguinte ao da publicaciéon desta orde no Diario Oficial de Galicia.

POLITICA TERRITORIAL DA CONTA DA CONTRATACION DE DIVERSOS
PROXECTOS E TRABALLOS DE VIXILANCIA DAS OBRAS DE EMERXENCIA
EN ESTRADAS DA CORUNA E PONTEVEDRA POR IMPORTE DE 186.000
EUROS

» Tratase de infraestruturas afectadas polas choivas de outubro e novembro

A Conselleria de Politica Territorial, Obras Publicas e Transportes deu hoxe conta ao
Consello da Xunta da declaracion de emerxencia de diversas contratacions realizadas
para afrontar a reparacion das estradas da Corufia e Pontevedra afectadas polas
choivas de outubro e novembro. A CPTOPT dedicou 186.160 euros a contratar
asistencias técnicas que se encargaron de tarefas como a redaccion de estudos e
proxectos de obra, a vixilancia e control dos traballos ou a supervision da seguridade
e saude destes.

Estas asistencias técnicas de emerxencia das que se deu conta hoxe foron necesarias
para acometer as reparacions das pontes de Dumbria (A Corufia) e Sabaris (en
Baiona, Pontevedra) asi como as substitucién dos tubos de drenaxe deteriorados da
Via do Salnés. Estes 186.000 euros engadense aos fondos dedicados as propias
obras de emerxencia nas estradas tanto autondémicas como municipais das que se
vefien dando conta nas ultimas reuniéns do Consello da Xunta.

A XUNTA PORA EN MARCHA NOS PROXIMOS DIAS O REXISTRO UNICO DE
DEMANDANTES DE VIVENDA PROTEXIDA

= A Conselleria de Vivenda e Solo contard con esta ferramenta para cofecer, de
xeito riguroso. a demanda real de vivenda a prezo taxado en Galicia

= A través deste sistema haberd unha maior transparencia na adxudicacion das
vivendas cofinanciadas con fondos publicos e evitar asi os fraudes na
compravenda

» Deberan inscribirse no rexistro todas as persoas ou unidades familiares que
desexen adquirir unha vivenda protexida

O Consello da Xunta cofieceu hoxe o informe da Conselleria de Vivenda sobre a
inmediata posta en marcha do Rexistro Unico de Demandantes de Vivenda Protexida.
Os obxectivos deste rexistro son ter un coflecemento rigoroso da demanda de
vivenda protexida en Galicia, transparentar a adxudicacion deste tipo de vivendas
cofinanciadas con fondos publicos e evitar calquera fraude na compravenda.

Deberan inscribirse no Rexistro todas as persoas ou unidades familiares que desexen
adquirir unha vivenda protexida, sexa en réxime de compra ou de aluguer. Por
unidade familiar enténdense os conxuxes non separados. Tamén se fai extensiva esta
denominacion &s parellas que leven convivindo maritalmente polo menos un ano e
gue o acrediten por medio da inscricién no rexistro municipal. No caso de teren fillos
en comun abondard con acreditar a convivencia. Esta inscricién tera unha vixencia de
catro anos que seran renovables con sucesivas inscricions ata que o demandante
obtefia a vivenda que necesita.

A inscricion sera necesaria para o demandante de vivenda, quen entrara no listado da
Conselleria de Vivenda e podera asi participar nas diferentes promociéns. Por cada
promocion de vivendas protexidas realizarase un sorteo ante notario entre o0s
demandantes do Rexistro cuxas solicitude de vivenda coincida coas caracteristicas
dos pisos que se cualifican como protexidos pola Conselleria.

O DOG publicara nos proximos dias a orde coas caracteristicas do Rexistro, a partir
dese momento entrara en vigor e poderan formalizarse as solicitudes na sede da
Conselleria de Vivenda e Solo en Santiago, nas delegacions provinciais, en calquera
portelo Unico da Xunta, nos concellos, ou por correo postal. Tamén se podera
descargar o] impreso oficial de solicitude na paxina web
www.conselleriavivenda.xunta.es, que despois debera presentarse nun rexistro
oficial. Se o solicitante cumpre os requisitos, recibira de inmediato, por medio de
correo ordinario, a credencial de que figura no Rexistro.

O Rexistro Unico de Demandantes de Vivenda Protexida sera unha ferramenta til e
eficaz coa que a Conselleria de Vivenda e Solo obterd informacion detallada sobre a
demanda real de vivenda a prezo taxado e o tipo de vivenda mais solicitada. Tamén
sera util para os promotores na medida en que cofieceran a demanda real en cada
municipio e poderan minimizar o risco do seu investimento.

